
Коми Республика мутасын вот перъян кокньӧдӧм системаӧн 

вӧдитчӧмкӧд йитчӧм ӧткымын юалӧм йылысь да тайӧ вежсьӧмъяскӧд

йитӧдын Коми Республикаса торъя оланпастэчас актъясӧ 

вежсьӧмъяс пыртӧм йылысь

Примитӧма Коми Республикаса 

Каналан Сӧветӧн                                               2020 вося косму тӧлысь 29 лунӧ

1 статья.  Урчитны Коми Республика мутасын организацияяслы да

асшӧр уджалысьяслы, кодъяс вӧдитчӧны  вот перъян кокньӧдӧм системаӧн,

татшӧм вот ставкаяс:

1) 3 прӧчент мындаын сэк, кор вот перъян объектӧн лоӧ чӧжӧс;

2)  7,5 прӧчент мындаын сэк,  кор  вот  перъян объектӧн лоӧ  чӧжӧс,

кытысь чинтӧма рӧскод ыдждалунсӧ. 

2 статья. Пыртны “Коми Республика мутасын вот перъян кокньӧдӧм

системаӧн  да  вот  перъян  патентнӧй  системаӧн  вӧдитчигӧн  асшӧр

уджалысьяслы  ноль  прӧчент  мында  вот  ставка  урчитӧм  йылысь”  Коми

Республикаса  Оланпаслӧн  2  статьяӧ  (Коми  Республикаса  канму  власьт

органъяслӧн индӧд-тшӧктӧмъяс, 2015, 7 №, 65 ст.; 2016, 20 №, 303 ст.; 2019,

19 №, 281 ст.) вежсьӧм сійӧс тадзи гижӧмӧн:

“2  статья. Тайӧ  Оланпаслӧн  1  статьяын  индӧм  вот  мынтысьяс  ‒

асшӧр уджалысьяс  серти,  кодъяс вӧдитчӧны  тайӧ Оланпаслӧн 1 статьяын

урчитӧм вот ставкаӧн, оз вӧдитчыны “Торъя категория вот мынтысьяс серти,

кодъяс  бӧрйӧмаӧсь вот  перъян  объектӧн  чӧжӧс,  кытысь чинтӧма  рӧскод

ыдждалунсӧ,  вот  перъян  кокньӧдӧм  системаӧн  вӧдитчӧмкӧд  йитӧдын

перъян  вот  ставка  урчитӧм йылысь”  Коми  Республикаса  Оланпасӧн,  а

сідзжӧ  “Коми  Республика  мутасын  вот  перъян  кокньӧдӧм  системаӧн



вӧдитчӧмкӧд  йитчӧм  ӧткымын  юалӧм  йылысь да  тайӧ  вежсьӧмъяскӧд

йитӧдын  Коми  Республикаса  торъя  оланпастэчас  актъясӧ  вежсьӧмъяс

пыртӧм йылысь” Коми Республикаса Оланпасӧн урчитӧм вот ставкаясӧн.”.

3 статья. Дугӧдлыны “Торъя категория вот мынтысьяс серти, кодъяс

бӧрйӧмаӧсь вот  перъян  объектӧн  чӧжӧс,  кытысь чинтӧма  рӧскод

ыдждалунсӧ,  вот  перъян  кокньӧдӧм  системаӧн  вӧдитчӧмкӧд  йитӧдын

перъян вот ставка урчитӧм йылысь” Коми Республикаса Оланпаслысь вынсӧ

(Коми Республикаса канму власьт органъяслӧн индӧд-тшӧктӧмъяс, 2010, 44

№, 1015 ст.; 2011, 48 №, 1369 ст.; 2016, 20 №, 303 ст.).

4  статья. Тайӧ  Оланпасыс  вынсялӧ  сійӧс  официальнӧя  йӧзӧдан

лунсянь  да  паськалӧ  2020  вося  тӧвшӧр  тӧлысь  1  лунсянь  артмӧм  инӧда

йитӧдъяс вылӧ.

Положениеясыс,  кутшӧмъясӧс  урчитӧма  тайӧ  Оланпаслӧн  1  да  3

статьяясӧн, вынаӧсь 2022 вося ӧшым тӧлысь 31 лунӧдз бӧръясӧ пыртӧмӧн. 

Коми Республикаса Юралысьлысь 

могъяс недыр кадколастӧ збыльмӧдысь                                               В.В. Уйба

